
JAVNI POZIV
Za davanje ovlaštenja privrednim društvima i drugim pravnim licima radi obavljanja stručnih poslova izrade planskih dokumenata
I   Na osnovu člana 4. Uredbe o posebnim uslovima koje moraju ispunjavati privredna društva i druga pravna lica da bi se mogla registrovati za obavljanje stručnih poslova izrade planskih dokumenata („Službene novine Federacije BiH“, br. 71/08), Federalno ministarstvo prostornog uređenja poziva sva privredna društva i druga pravna lica, da pribave ovlaštenje Federalnog ministarstva prostornog uređenja o ispunjavanju posebnih uslova za obavljanje stručnih poslova izrade planskih dokumenata.
II  Pravo učešća na javnom pozivu imaju sva privredna društva i druga pravna lica registrovana u Federaciji Bosne i Hercegovine i ona navedena u članu 4. Uredbe.
III Ovlaštenje za obavljanje stručnih poslova izrade planskih dokumenata, na zahtjev privrednog društva i drugog pravnog lica izdaće Federalno ministarstvo prostornog uređenja ako privredno društvo ili drugo pravno lice ispunjava slijedeće uslove i to:

III 1. Za obavljanje stručnih poslova izrade prostornih planova i urbanističkih planova, ako ima u stalnom radnom odnosu najmanje šest zaposlenika sa završenim VII stepenom stručne spreme i položenim stručnim ispitom, prema važećim propisima koji propisuju obavezu polaganja stručnog ispita za pojedinačna zvanja i to slijedeće kvalifikacione strukture:

- Dva diplomirana inženjera arhitekture od kojih jedan ima radno iskustvo od 
pet godina na poslovima prostornog planiranja, a drugi radno iskustvo od tri godine na poslovima prostornog planiranja;
- Jednog diplomiranog inženjera građevinarstva - smjer saobraćaja ili diplomiranog inženjera saobraćaja koji ima najmanje tri godine radnog iskustva na poslovima prostornog planiranja;

- Jednog diplomiranog inženjera građevinarstva - smjer hidrotehnike, koji ima najmanje tri godine radnog iskustva na poslovima planiranja hidrotehničkih sistema i
- Jednog diplomiranog inženjera elektrotehnike - smjer energetike, ili diplomiranog inženjera mašinstva – smjer energetike koji ima najmanje tri godine radnog iskustva na poslovima planiranja energetskih sistema:

- Jednog diplomiranog ekonomistu, koji ima najmanje tri godine radnog iskustva na poslovima prostornog planiranja.
III 2. Za obavljanje stručnih poslova izrade detaljnih planskih dokumenata privredno društvo i drugo pravno lice mora imati u stalnom radnom odnosu najmanje četiri zaposlenika sa završenim VII stepenom stručne spreme i položenim stručnim ispitom, prema važećim propisima koji propisuju obavezu polaganja stručnog ispita za pojedinačna zvanja i to slijedeće kvalifikacione strukture: 

- Dva diplomirana inženjera arhitekture koji imaju radno iskustvo od pet godina na poslovima prostornog planiranja i 

- Dva zaposlenika iz različitih oblasti (građevinarstva, geografije, hortikulture, mašinstva, elektrotehnike, saobraćaja ili ekonomije), koji imaju najmanje tri godine radnog iskustva na poslovima prostornog planiranja.


Privredno društvo i pravno lice mora raspolagati tehničkom opremom koja omogućuje izradu dokumentacije u Geografskom informacionom sistemu (GIS)
IV Zahtjev za davanje ovlaštenja privrednim društvima i drugim pravnim licima da bi se mogla registrovati za obavljanje stručnih poslova izrade planskih dokumenata, pravna društva i druga pravna lica podnose Federalnom ministarstvu prostornog uređenja. 

Uz zahtjev se prilaže:

1) Ovjeren izvod iz sudskog registra sa rješenjem o upisu u sudski registar, identifikacionim brojem i šifrom djelatnosti;

2) Dokaze o ispunjavanju uslova stručne osposobljenosti:

-  Ovjerenu kopiju diplome;
-  Ovjerenu kopiju uvjerenja o položenom stručnom ispitu;
-  Ovjerenu kopiju radne knjižice;
-  Radnu biografiju koja obuhvata: 

· Popis prostornih i detaljnih planova u čijoj je izradi zaposleni sudjelovao;

· Popis naučnih i stručnih radova.

· Popis računarskih programa kojima vlada.

3) Dokaz o tehničkoj i drugoj opremljenosti:

- Dokaz privrednog društva i drugog pravnog lica da raspolaže tehničkom opremom koja omogućava rad u Geografskom informacionom sistemu (GIS).
V Ovlašenje privrednim društvima i pravnim licima  iz tačke III1 i III2 daje se na period od pet godina.

VI Zahtjev za pratećom dokumentacijom dostaviti na adresu:
Federalno ministarstvo prostornog uređenja
Titova 9a, 71 000 Sarajevo
Sa naznakom- “Za javni poziv”

